
Prīkšvōrds.

Koleidz rassīs eistī mākslinīki, rakstnīki un darbinīki, kuri izzeiraēs

Latgolas dzeives biļdi, es gribu pasnēgt šū mozū apcerējumu par Latgolu

un latgalīšim. Dūt piļnīgoku Latgolas vēsturi, naīīt munā nūdūmā. Maņ pī-

tiks, jo es kot drusciņu paceļšu tū smogū aizkoru, kurs aizklāj leidz šam

bēdīgu Latgolas liktini.

Tagad, kad Latgolas tautā atsamūda un pastāv lela interese par myusu

seņču dzeivi, jūs īpatnībom, zynošonora, karakteri, īrodumim un ticību,

rūaās vajadzība izmeklēt šū vaicājumu vyspusīgi, kurs saistītus na tikai ar

vēsturi un etnogrāfiju, bet ari ar myusu dzimtines archeologiju.

Muns mēģinājums byutu paziņāt ari par atrostim senejim vēsturiskīm

pīminēkļim. Šej archiologiskā skice par Senejū Latgolu nav piļnīga, bez

seikom ziņom, sarakstīta vvspārejūs viļcīņūs un ar vīnu mērķi īpazeistynāt

lasītājus ar myusu senču—latgalīšu pīminēkļim un dzeivi, un nu ūtras pu-

ses paceļt interesi pret latgalīšu kuļturu un sadzeives formom senātnē, lai

caur tū izprast kaut mozā mārā latgalīšu īpatnības, lai mūdynāt cytus uz

turpmākim pētijumim un pamatīgākim latgalīšu dzeives aprokstira un lai

īkustynāt Latgolas vēsturiski—etnografiskūs pīminēkļu zynotnisku izmeklē-

šonu un nūskaidrāt tūs nalabvēlīgūs vēsturiskūs apstākļus, kuri vājināja

un nadevia īspējas myusu ciļtei aizjemt pīdarūšū vītu cytu Eiropas tautu vydā.

Es ceru, ka uz prīšku byus labvēlīgāki apstākļi zynātniskai Latgolas

izmeklēšonai, un ka izmaklātāju dorbs pi „kapeņu", «piļskolnu", „kara

kopu" un cytu Latgolas vēsturiskūs vītu izmeklēšonas, dūs tautai daudz bo-

gota un archiologiskā ziņā ļūti interesanta materiāla.

J. Soikāns.





Latgolas vēsturiski un etnogrāfiski rūbeži.

Par senejīm latvīšim latgalīšim, kai ari par cytom apleicējom tautom,

kuras dzeivoja ap Baļtijas jyuru un Daugovas krostim, nav vēļ daudz pītei-

kūši drūšu vēsturisku ziņu. Tikai V. godu symtā
;
—tautu staigošonas laik-

metā,—vēsturnīki min.: lībīšus, igauņus, sūtņus un vendus *).

Baļtu tautas, pi kurom pīdarēja latvīši, leiši un pryuši, aizjemia Baļti-

jas jyuras krostus ap Vislas, Nemanas ītakom un Daugovas vydu. Vēlākās

vēsturiskos ziņas jau skaidri aizrāda, ka vysas šos tautas ap IX un X godu

symtu nūsadorbojos ar zemkūpību un beja apsamatušas uz pastovīgas

dzeivošonas nokūšos vītos (sk. Bilinšteina kārtu):

Tī, kur tagad ir Igaunija, dzeivoja igauņi.

Latvīši apdzeivoja vysu tū zemi, kurā tagad dzeivoj. Vīoīgi lībīši,

kuri tagad pārtautoti, apdzeivoja tagadejūs Reigas un Valmīras apriņķu

reitumu daļas. Jo vilkt taisnu liniju nu Burtoīku azara uz Lelvardi, Dau-

govas pīkrastē, tad Vvdzernes reitumūs nu šos linijas dzeivoja lībīši. Bez

to, lībīši apdzeivoja Kūrzemes pussolas zīrneļu pīkrasti, Vysu porejū ta-

gadējos Latvijas daļu apdzeivoja latvīšu ciļts. Vysu tū Latvijas daļu, kura

atsarūn uz zīmeliru un austrumim nu Daugovas, t. i. Latgolu, tagadejūs

Valkas un Cāsu apriņķus, kai ari Valmīras un Reigas apriņķu austrumu

daļas, apdzeivoja latgalīši, kuri beja skaitā un apdzeivotos teritorijas leluma

ziņā styproko un leloko latvīšu ciļts un kai taida vēlāk davusia vysai lat-

vīšu tautai vārdu.

Augš-Kūrzemē, tagadejūs Jaunjalgavas un Ilyukstes apriņkūs, dzeivoja

seiļi. Vysā vydus Kūrzemē, tagadejūs Dobeles un Bauskas apriņķūs, kai

ari Tukuma apriņķa dīuvydu daļa, apdzeivota nu zemgalīšim. Vysu Lejas

Kūrzemi leidz Kuršu jomai apdzeivoja kurši.

Latgalīši, zemgalīši, seili un kurši beja četras golvonos ciļts, kuras

sakusdamas un uzjemdamas sevī lībīšus, radējušas latvīšu tautu, kura sa-

stāda Latvijas īdzeivātāju vairākumu.

Nu XII leidz XV myužam Baltijas pīkrostes daļējās 3 golvanajās pro-

vincēs: Latgolā vai Latvija (Lettia, Lettonia, Lettland), kuru apdzeivāja lat-

galīši, tāļovīši, autenīši un juraarīsi. Kūrzeme ar Zemgali (Curonia et Zemi-

galia) apdzeivātas nu kūru, zemgalīšu un seiļu ciļtim un Igaunija, kur dzei-

vāja tikai igauni.

Latgolā bejusia leloko seņ-latvīšu zeme, tāpēc par latgalīšim senātnē

saucia vysus latvīšus, kuri dzeivāja uz zīmei im un austrumim nu Daugovas.

Tai tad i Vydzemes dīnvydu daļas īdzeivātāji beja latgalīši. Nu Latgolas

plyuduši tautas spāki, kuri kolonizēja lībīšus un izspīdia jūs leidz Baļtijas

*) Tacits (I. g. s. pec Kristus dz. min.: aistišus, venedus, feņņus etc). Ptolomejs

{11. g. s. pec Kr. dz. min. venedu).

jvuras krostitn. Vēļ XII godu symtā, vocīši, ībraukuši Baltijā, atroda latga-
ļus tyrnā pat vītā, kur jī šudiņ dzcivoj. Kurā godā vācu Oidens īkaroja
latgalīšus un jūs zemi, par tū senejī kronisti seikoku ziņu mums napa-
snādz. Ir izaglobojīs tikai vīns senejajs dokuments

nu 1271. g. ar Voļ-
kenbergas Komtura zeimūgu, kuru še klāt pīlīkam (sk. zeim. Nr. 1.) *).

Zeim. Nr 1.

Voļkenbergas Komtura

zeimūgs.

Leidz XII g. s. myusu senči bejuši breivi.

Jī sēja šovus teirumus, audzēja lūpus, medija pa

mežim un zvejoja pa azarim un upēm naatzei-

dami ni kaidas kundzības. Latvīšim gon beja sovi

kungi, bet na taidi, kaidus myusu vactāvi vēļ pī-

miņ. Latvīšu kungi beja tī pat sovas tautas ļauds,
taidi pat saiminīki, kai vysi cyti, tik vacoki, gud-
rāki un sovā mīsā styprāki. Taidus kungus latvīši

poši izlasīja nu sovas storpas un klausīja jūs, tūlaik

kad īnaidnīks gāja uz dzimtini, kad ar īrūčim rūķa

vajadzēja sorgāt tāvu zemi. Aizstāvūt sovu zemi un

personas breivību, myusu senči pastāvīgi ceinējās

ar sūplok dzeivājūšom cytom tautom: leišim, igaunim, lībīšim, kuri cēški

uzbruka latvīšu zemei un laupīja vysaidu montu. Latvīši vīnmār plēsēs ar

sovim kaimiņim un atrībdami uzbruka ari jūs zemēm, jūs mīstira un

sādžom.

Symtim godu možās latvīšu, leišu un igauņu ciļts dzeivāja sovā storpā

tai, kai tagad dzeivoj kaimiņš ar kaimiņi: laikim pasaplyukoj un pasatīsoj,

bet zemes vīns ūtram naatjam.

Latvīši bejusia bogota tauta, jā jūs pastāvīgi apmeklēja pat tolejūs

vaļstiu tergolāji,—šui braucia nu Grekijas, Finikijas, Rāmas un cytom vaļstim.
Latvīšim leidz XII. g. s. ir sova ticība, sovas īražas, sova kuļtura, sovas

pļovas un auglīga zeme, upes, azari un meži pylni vysaidim dārgim dzei-

vinīkim.

Senči —latgalīši un jūs dzeive.

Nu Indriķa—Latvīša kronikom, kai ari nu tautas dzīsmem un parunom

radzams, ka myusu senčim—latgalīšim, kai ari cytom apkārtējom tautom

beja daudz mežānīgu īrodumu: atrībība, kaimiņu laupīšona, sātu un sādžu

dadzynāšona, karā kritušim īnaidnīkim golvu atcersšona, sovu pat īvaiņātu

dasisšona un t. t, kuiī pi myusu senču nūtyka pi kotras sadūrsmes ar kai-

miņu ciļtim.
Nasaverūt uz ito, latgalīši saleidzynājūt ar cytom kaimiņu ciļtim un

tautom, kai leišim, igaunim un lībīšim, beja daudz mīrīgāki, ar meikstāku

sirdi un atklātāki. Šū aplīcynoj ari tys, ka latgalīši dreižāk pasadevia krist-

ticībai. Myusu senču ticība un tykumiba beja sasnāgusia dīzgon augstu pa-

kāpi. Lobu tykumu jī prota cīnēt un īvārāt. Nu myusu tautas dzīsmem, šim

*) Dokuments atsarun Petrogradā, Publiskā Bibliotēkā.

latvīšu senotnes spužokajim pīrninekļim radžam vairokas, veļ šimus laikus

ļūti vērtējamas īpašības: labsirdību, jautru goru un lelu atklātību. Karā myusu

senči bejuši dūšīgi un varū-

uīgi. Jūs kareiviskās īpašības

jau XIII. g. s. Beja lelā gūdā.

Sevišķi ciļvēcības un gorīgas

atteistības ziņā, latgalīši se-

višķi pārspēja apkārtējās tau-

tas. Jī prota ceinētīs ar gūdu.

Strodība, ceņtība un dor-

ba mīlība pi myusu senčim

stāvēja lelā cīuā un gūdā.

Dorbs jim beja ūtra doba.

Slynkāšonu un slaistīšonūs bez

dorba,—vysi turēja par vysle-
lākū kaunu. Lelākas apvaiņo-
šonas nabeja, kai nūsaukt par

slynku, par natikli. Dorba mī-

lestība beja tautas greznums

un lepnība.Tāvs ar māti jau

nu mozom dīnom pyulējās pī-

Zeim. Nr 2.

Senču kopi Cyblas kolnā Eversmuižas pog ,

Ludzas apr.

radynāt šovus bārnus pi dorba un sorgātīs slvukuma. Myusu senči—latga-
līši cīnēja šovus dzymdynātājus un beja jim pateicīgi par audzynāšonu.
Poši dzymdynātāji pyulējās īdvēst sovim bārnim šū teicamū tykumu. Mīle-

stība storp brālim un māsom ari bejusia lela un sirsnīga. DzaliāDītes ar

Budu
_

ir nosājušas sovu vainadziņu, t. i. navainību. Šis īteicaras tykums
izturēja tautu vasaļu mīsā un gorā. Sermgaļvi un veči ari beja pi myusu
senčim lelā cīnā. Vacūstāvu gudrūs padūmus tautas dali ilgi pīminēja un piļdīja.

Zeim. Nr 3.

Senču kopi uz Zylupes krosta, Posines apkōrtnē.

Myusu senči tolejā senotne, kūpā ar leišim un pryušim atzyna pogānu
ticību. Jūs golvonajs dīvs beja: Dabasu Tāvs. Sūplok ar šū golvonū dīvu

myusu senči-latgalīši gūdynoja ari daudzējus mozokus dīviņus. Jī, na«

prosdami zynotnīski izskaidrot zibeņu mesšonu, vātras, krusas, leita un snīga
īraesļu, dobas mūsšonos pavasarā un apmieršonas rudinī, radzādami spūžos
dabasu zvaigznes, mēnesi, sauli un 1.1., pyulējos šū izskaidrot caur atteicīgu

dīvekļu spāku. Tai tod, ikkotrai dobas parādībai beja myusu senčim sovs

dīveklis. Tai Auseklis, Mēnesis, Saules—Meita,—planētu dīvi. Vēja—Meita,

Auku—Peruns,—vātru dīvi. Laime,—liktiņa dīveklis. Vaina—meita - ļauna

gora dīveklis. Leigo—mīlestības un cyti

Zeim. Nr 4.

Sīvīte moltuvē.

Cikom myusu senči nabeja

īpasazynuši ar kristtīcigu globāšonas

veidu, jī naroka dūbēs, bet lyka

šovus myrūņus taišņi uz zemes.

Leidza ar myrušū veirīti lyka īrū-

čus: zūbynu, škāpu, vairūgu; ar si-

līti —odotas, krīraestiņus un t. t. jā

myusu senči ticēja, ka tymā pa-

sauli jī turpynās taidu pat dzeivi,
kai viers šās zemes. Uz myrūņim
sametia opolu I—2 aršinu augstu-

ma zemes gubu. Taidus „kara ko-

pūs" voi „kurganus" mes varam re-

dzēt vēļ leidz šai dīvai Latgolas
mežūs un pa kolnim. Leidz ar īrū-

čim kopūs lyka ari puškājumus,

kurus vēļ tagad var atrast.

Kronikas un sevišķi archiolo-

giskī izrokumi skaidri pīrāda, ka

vēļ īprīkš IX. g. s. myusu senči my-

rūņus dadzynāja. Myusu senčim

beja pārlīcība, ka guņs atteirej cyl-

vāku nu vysom ļaunora pusēm, lai

„Tyma pasauli" lobok klotus. Poši kopi atsaroda, pec īspejas, tyvuma pi

piļs voi svētnīcas uz kaida smiļkšu kaļniņa

Myusu senči ari miļāja taisīt un apmeklēt vysaidas gūdības un svāt-

kus: kāzas, bē es, bārna dzīmšonu; kaids svinīgāks nūtykums un leloki dī-

vekļu svatki puļceja jūs kūpā. Lasijos vysi rodi, saimes un vasalas ciļts ar

sovim vacākim prīkšgolā. Pēc gūda atdūšonas zynomim divekļim, šādās,

vysi pi golda, ēdia, dzēria, dzīdāja un doncāja. Vysi jūtās prīcīgi un laimīgi.

Tūlaik latvīši beja breiva tauta un uz jūs muguras nagulēja vēļ vērdzibas nosta.

Tauta svēlēja šovus svātkus un jūtās pilnīgi breivi. Svātki un gūdības

mūdynāja tautisku goru un naatļovia jam izzust, jā kaidu reizi gadējās ari

gryuti dzeives apstākli.

Myusu senči beja ari leli dzīdotoji, par ku līcynoj, apmaram, 250.000

dzīšmu, kuras izaglobāja leidz myusu dīnora. Mums tik jāsabreinoj, ka jos

Zeim. Nr 5.

Liktiņa zyrgs.

izagloboja tautas mutē leidz šai dīvai, porejūt nu viņas paaudzes ū'trā un

palyka par vysas tautas gora montu. Dzīsrae latgalīšam vīnmār beja par

tū dzeives olūtu, kur jis smēlia sovu gorīgū un mīsīgū spāku. Ar dzīsmi lat-

galīts īt dorbā un dzisme pavadej jū vysu myužu. Pateicāt šam dzīšmu

gorām, latgalīts napalyka par vocīti, pūli voi krīvu.

Par golvonojom dzīšmu sastodītojom un dzidotojom beja sīvītes; dzīšmu

saturs ir bezgalīgi vyspusīgs. Socūt nu spūžos saulītes, mēneša, un zvaig-

Zeim. Nr 6.

Seņlatvīšu kareivis un sīvīte.

znem leidz nīcīgai zolītei; nu svato uzula leidz teiruma pūcītei. Ari badās

un prīcas, nalaimi un līgsmi myusu senči mācējuši izteikt atteicīgā dzīs-

miņā. Tymās dzīsmēs radzams vyss myusu tautas liktiņs. Vysas jās bādas

vārgi, spaidi, kaidus jej myužu laikā citia nu svešom tautom. Un vēļ leidz

šam laikam Latgolā turpynoj dzīdāt. Ar kotru godu rūnās jaunas un vēļ

jaunas dzīsmes.

Na mozoka nuzeime myusu senču dzeivē beja meiklera un posokom,
Posokas stosta par dažaidim breinuraainira nūtykuraitn un gadijumim nu

cylvāka voi kustūņu dzeives, voi par kaidom pordobiskom byutnem, pi

kaidom pidarēja: rogonas, būri, lītūni, vodotoji, vylkači un miļži.
Senči nosoja pošu austos vy!nonos un notonos drebēs. Kai tagad, tai

ari seņok, myusu latgalītes beja toli pazeistamas kai lobās audējas.

Zeim. Nr 7.

Scņlatvīšu īrūči un apgērbs.

Puišu sveitas beja nu boltas, bryunas, voi sermas vodmolas. Poša

sveita tyka sajusta ar jūstu. Sīvītes vērs krakla vēļ nosoja eisus karazo-

aus bez pērduknem, kurs beja izšvuts ar vysaidim rokstim. Ll oja ari vyl-

nonos voi bronzas justas. Uz placim tyka izsvīsta vylnonīie, sasprausta ar

sudobra voi bronzas saktu.

Meitenes nosoja vaiņagus. Ap kokļu un kryutim, kai pi sīvītem, tai

ari pi veirīšim karinēja vysaidi sudobra un bronzas pušķojumi, kai rindži,

važiņas, zvaniņi, zeiles un t. t. Uz pierkstim beja daudz gradzynu. Sīvītes

staigāja ar prīškautim un nosāja garās zeč'es, voi boltus autus. Zīmu, kai

sīvītes tai ari veirīši, nosāja vušku kažukus un syltas capures. Uz kājom

beja veizes, postolas, voi zāboki.

Vācīšu uzbrukuma laikā, Kai stāsta Indriķis, latvīts, latvīšu ciļtim un

tautom jau beja sovi vacākī un kēneni. Jī tyvu stāvēja pi tautas un pyulējās

par jos vajadzībom un labklājību. Tai, pi latgalīšim par lelkungim beja:

Vysvolds, Rusins, Veziks, Tolivalds un Varidāts.

Myusu senču kara spāks sastāvēja nu jātnīkim un kojīnīkim. Gon-

dreiž pi vīnim un ūtrim beja nākuši īrūči: zūbyni, ciervi, bultas, vainīgs un

lūks. Pyrms karā izīšonas, myusu seačim beja īrodums nūturēt sapuļces, kur

apsprīdia kara plānu un taktiku.īdami uz karu myusu senči jēmia vysod ar

sevi karūgu, kurs pi latgalīšim beja sorkons ar boltu streipi.

Zeim. Nr 8.

Latvīšu un lībīšu jōtnīki.

Myusu senču nūmetnes beja cīni un piles. Latgolā vēļ leidz šam

laikam ir izaglobājis daudz piļskolnu, kuri vēļ leidz šai dīnai slēp sevī

bejušūs piļu atlīkas; ūgles, akmiņus, kūka daļas, kuri gaida, ka senātnes

pētnīki ceļš jās gaisā, izlasēs jūs raāmū volūdu un pastāstēs daudz drūšāku

ziņu par tim, kas jūs lītoja, t. i. par myusu senču dzeivi.

Te mes radžam tikai apaugušūs ar mežu, voi pavysam plykūs kolnus

un pīkaļnes ar stāvām molom un dziļim grāvim. Uz šim kolnim tagad var

atrast I—2 aršinu dziļumā tikai ūgles, lūpu kaulus un traukus.

Jūs orejajs uzskots ari līcvooj, ka te nazkod dzeivojuši ļaudis. Uz šim

kolnira rayusu senči—latgalīši pulcējos kūpā, lai aizstāvēt, sovu saimi un

montu pret īnaidnīku uzbrukumim.

Piļskolnam apkort stīpes

vairāki grāvi, Inšejajs grāvis

beja apcitynāts ar mītu, voi

stabiņu sīnu. Dažreiz šei aiz-

sorgu sīna beja ļūti primitivi

Zeim. Nr 9.

Bēržu piļskolns.

izmyurēta nu akminim ar kaļķi. Daži piļskolni sasadalējās divās daļās: prīkš-

piļs un piļs. PrīKŠpiļs beja četrstyurains apstyprinājums ar mītu sīnu, kurs-

aizsorgāja pili nu īoaiduīka. Prīkšpiļs grāvi ar pili saunāja tylts, kuru

prīkšpiļs ījēmšonas gadījumā, nujēmia.
Pa piļs styurim stoveja

dīzgon augsti tūrņi, nu ku-

rim varēja tāli redzēt preii-

nīku un vīgli jū apšaudi.

Jā prīkšpiļs nabeja, tad m-

mār par grāvi, kurs atškema

pili nu pārejīm kolnim, beja

tylts, kuru vajadzības gadi-

Zeim. Nr 10.

Vacslobodas piļskolns.

jumā, varēja nūjemt. Piles vydā stāvēja kūka, voi pa daļai primitivi myurēta,
ustoba piļskungam un jā draugim; drusku toļok moltuve, tad klēts, reja,

kūts, pogrobs un cytas ākas.

Piles ījeju aizsorgoja stypri, aizšaunami vorti.

Izaglobājušajs Latgolā lelajs piļskolnu skaits rāda, ka kotrai dzimtei

beja sova piļs, kurā jī vajadzības gadijumā meklēja globšonās ar vysu

sovu montu. Kai tikai tyka sajemtas ziņas par īnaidnīka tyvāšonūs, tautas

vacākī un kara vodūni

puļcēja karaveirus.

Skanēja taures; žvak-

stēja īrūči un apleiceļī

ļaudis meklēja patvā-

rumu sovās pilēs.

Zeim. Nr 11.

Pleskovas piļskolns.

Tagad šās vītas ir klusas un aizmērstas. Apskotūt vairākas piles, mes

radžam, ka myusu senči tās byuvējuši vairāk pi azarim, upera voi pi staigā

pūra. Tai ikortotā pilī senči—latgalīši nareizi glābēs nu īnaidnīku uzbru-

kumim. Ar vācīšu atīšonu, jī

vairs sovās pilēs nabeja drūši,

jā vācīši mācēja ar sovaidim īrū-

čim mest smogūs akmiņus uz

piļs sīnom. Pi latgalīšim beja

taidas golvonās piles.

Zeim. Nr 12.

Ivdeņu piļskolns.

Gersika, Beverine, Satekļa uz Gaujas upes krosta, Autene, Casi, Neic*

gaļe, Voļkenbergs, Rēzekne, Ludza. Možāku piļu beja ļūti daudz.

Nu piļskolnim Latgolā ir zynomi: Rēzeknes apriņķī: 1) Rēzeknes,

2) Voļkenberga, 3) Piļskolna c, 4) Staraja-Sloboda c, 5) Kokorvīšu c,

6) Gribuļu c, Beržgaļa pog., 7) Dvužgola c, 8) Kaunatas. Ludzas apriņķī:

1) Ludzas, 2) Ivdeņu, 3) Rasnopoļu c, 4) Vacslobodas, Istras p. 5) Vac-

piļs (Staryj —Zamok), Domopoles p., 6) Ruskulovas c., Baļtinovas p.,

7) Piļskolnu c, Bolvu p., 8) Bonifacovas, Domopoles p., 9) Pi Piļskolnu

mojom Domopoles p., 10) Cyblas kolnā, Eversmuižas pog., 11) Kozlovsku

kolns Eversmuižas pog., 13) Lītovas kolus, Istras pog., 14) Diženskaja Gora

pi Skarbovas c, Nerzas pog., 15) Rogovkas, pi Opinku c, Zaļmuižas pog.,

16) Poleščinas „Staryj—Zamok", Ļandskoronas p., 17) Korsovas pi dzeļž-

ceļa. Daugavpiļs apriņķī: 1) Pilišku kolns —Vorkovas p. 2) Dagdas, uz

azara krosta, 3) Bobroviču, Dagdas, p. 4) Grundānu c., Izabelinas pog.,

5) Pypuru c. Josmuižas p., 6) Svilišku c. Josmuižas p., 7) Guteņu c, Ka-

piņu, 8) pi Prīdnīku mojom, Krystpiļs p., 9) Asotes muižas, Krystpiļs p.,

10) Govortines krūga, Leivonu p ,
11) Meļderišku c. un 12) Jersikas, Lei-

vonu p., 13) Lemeņu pusmuižas, Mežmuižas p., 14) Razānu mežā, Mež-

muižas p., 15) „Zamok", Pustynes p., 16) Kokta Gola c, Vyšku p., 17) Vac-

piļs, Malinovas p., 18) „Šokoladnaja Gorka", Kroslovas p., 9) „Zamčina"
Muižnīku c. o;yunes p., 20) „Batareja" pi Pustynes mojom, Pustynes p.

Zeim. Nr 13.

Seņlatvišu piļs.

Latgalīšu kūka piļu vītā vocīši daudz vītos izcēļa myura piles, nu

kurom vēļ šū bolt dīn radzamas vācu myura piļu drupas: Ludzā, Rēzeknē,

Voļkenbergā, Viļakā, Daugpilī, Krystpilī.

Atrosto Latgolā grēku, finikīšu, rāmīšu, arābu un cytu tautu nauda

skaidri līcynoj, ka myusu senči-latgalīši stāvējuši dzeivūs tērdznīciskūs un

kulturālus sakarus ar kotra vēsturiska laikmeta kuļturas tautom. Bet golvonā

myusu senču nūsadorbāšona beja zemkūpība. Jau VIII. g. s rayusu senči

apsamatuši uz pastāvīgas dzeives vītas sāka aizajirat ar zemkūpību un vy-

som jās nūzarem, kai lūpu, putnu, bišu kūpšonu, aizajimdami vēļ pī tā ar

medību un zveju. Dryvas tyka apstrādātas pēc treju teirumu sistēmas un

beja vysas ciļts kūpīgs īpašums. Teirumus apstrādāja ar kūka orklim un

ecēžora. Nu labības sugom sencim beja zycomi rudzi, auzas, zērņi, kvīši

un mīži. Nu rnīžira myusu seuči jau mācējuši darīt olu.

Pateicūtīs augšok aizrodītom īpašībom myusu

senču-latgališu karakterara un jūs naatlaidīgumam dor-

bā, nasaverūt uz jūs mozū skaitu,—laigalīši izgloboja
sovas nacionālos sovaidības un karakteri, vairinodami

un stvprinodami šovus spākus. Tikai sērmi akmiņa
myuri, izkaisīti pa vysu myusu senču zemi—Latgo-
lu,—veļ līcynoj par pagojušīm laikim. Gon karodami

ar lībīšim, leišim, igaunim, gon ar Livonijas Ordeņu,

latgalīši krita daudzejās kaujās, par kū līcynoj izkaisīti

pa vysu Latgolu „kara kopi". Tī pīdar pa lelākai daļai
latgalīšim un pa daļai lībīšim.

Kū mums stōsta senču kopi.

zeim. Nr. 14

Arabu monēta nu

55 hedžas, t.i. 677 g.
pec Kristus dz.
(Atsarūn Reigas
Etnograf. muzejā.

Par taidim laikim, par kurim mums nav nikaidu rakstītu ziņu, mes

varam dabot ziņas tikai rokdamīs senejūs kopūs, kur guļdīti myusu senči
ar jus drebem, īrūčim, rūtom, dorba reikim, traukim, un naudu. Taidi prīk-
šmati, guļut dziļi zemē, kur nateik klāt gaiss, uzaglobāja tyukstūšas godu.

Zeim. Nr 15.

Akmiņa dorba reiki.*)

Taidus prīkšmatus sauc par tautas kultūras pīminēkļim. Myusu senču kopūs,
kuri ir izskaisīti pa vysu Latgolu un reitu Vydzemi, atrostī prīkšmati atsa-

nas uz dažaidim aizvēstures laikmetim.

') Vairoki akmiņu cervi atsarun Ludzas Latgalīšu Kuļturas Veicynošonas Bīdrībā.

Akmiņa laikmetā metāla napazvna un īrūčus un dorba reikus pagata-

voja nu akmiņa un kroma. Nu akmiņa laikmeta Latgolā atrosti vairāki ak-

miņa cervi, kapļi, vasari ar īvurbtim caurumim un kolti. Latgolā jaunāko

akmiņa laikmets pārgāja vēļ pyrms Kristus dzimšonas un atrostī prīkšmati

vēļ nalīcynoj, ka tauta pārdzeivājuse jaunākā akmiņa laikmetu.

Zeim. Nr 16.

Jaunāko dzeļža laikmeta īrūči un dorba reiki.

Par bronzas laikmetu sauc tū laikmetu, kad na tikai rūtas, bet ari

īriičus un dorba reikus pagatavoja nu bronzas, voi zaļo vara. Bronzas laik-

meta izrokumu Latgolā ir ļūti moz. Tī ir škāpu goli un naži, kuri ari na-

līcynsj, ka tauta pordzeivojuse bronzas laikmetu.

Sevišķi daudz izrokumu Latgolā var atteicynot uz dzeļža laikmetu,

kuru sovu kārt var sadalīt divūs pūsmūs: vacokū dzeļža laikmetu nu

I. — VIII. g. s. un jaunokū nu VIII. — XII. g. s. Vacokā dzeļža laikmetā

mvrūņus dadzynoja, vai aproka zemē. Kopūs, kuri atsanas un šū laikmetu,

var atrast mola pūdus ar palnim, voi tikai ūgles ar palnira pēc myrūņa sa-

dadzynošonas. Pi mvrūnim atrostas rūtas pi sīvītēm un īrūči pi veirīšim.

Rūtas nu cynka un bronzas pīroda, ka šī prīkšmati naatsanas uz bronzas

laikmetu. Kopūs atrūnami ari dzeļža naži un škāpi. Nu rūtom vairok var

atrast soktas, rūku sprādzes, giīstūs gradzynus, kokla sprādzes, odotas, zei-

les un mozūs zvārgulīšus. Šūs prīkšmatus var atrast na tikai kopūs, bet ari

īpašos krātuvēs. (Ludzā, Komarova kolns).
Jaunoko dzeļža laikmeta

Latgolā atrosts ļūti daudz iz-

rokumu. Tai Ludzā, Komarova

kolnā, izrokts, apmāram, 300

ģindeņu. Myrūņi gulējuši beja

ļūti sakli, bez šķērsta, vairāki

uz tāsim. Veirīši ar golvom

uz reitu un sīvītes uz voko-

rim. Atsevišķi drēbu goboli

beja satrupējuši, bet nu cytu

kopu leidzībom varēja redzēt

bogātas drēbu atlykas. Tās

beja nu vodmolas ar bronzas

drošu īlūkim. Ilūku roksts—

guņs krists voi skujiņa. Vod-

molas musturs beja taids pat,
kaidu vēļ tagad auž Latgolas

sādžās. Vīnkāršajs skujiņains

trejnīts. Pi sīvītem beja atro-

stas vvsaidas rūtas: par kryu-

tim vairāk rindu ķēdes. Ap
kokļu beja gradzyni sagrīsti

nu bronzas. Uz rūkom bronza

steipas ar spiralim grīzīnim,
bet pi veirīšu uz kreisās rū-

kas gradzyni ar kanti un uz

pierkstim vysaida veida gra-

dzyni. Pi veirīšim atrostas

ādas justas.

Zeim. Nr 17.

Senču greznuma lītas.

Pi apģērba un rutom karojās vysaida veida zvorgulīši, atslāgas, zvēru

zūbi. Parosti dzeļža īrūči beja: zūbyni, cērvi, naži, un škāpi. Nu kapenim

un „Kara kopim" Latgolā zynomi: Rēzeknes apriņķī: 1) Rēzeknes, 2) Bataru

muižā, 3) Greivuļu c, 4) Žogotu c, 5) Kantinīku c, 6) Krīveņu c, 7) Kry-

sānu c, 8) Laizānu c, 9) Makašānu mežā, 10) Ornīcu c, 11) Pleskovas c,

12) Rvkopoles muižā, 13) Staudžu c, 14) Staraja-Sloboda c, 15) Špuņu c,

16) Juchnovas c, 17) Leitānu c, 18) Varakļānu c. Varakļānu p., 19) Ada-

movas muižā. Ludzas apriņķī: 1) Ludzas, 2) Cyblas mežā, 3) Bonifacovas

Zeim. Nr 18.

Senču kopu izrokumi Cāsu tyvumā. Mynatūs kopūs atrosta ari

arābu nauda, apzeimeta ar X.

muižā, 4) Domopoles c, 5) lvdeņu c, 6) Pokuļniku muižā, Rundānu pog.,

7) Rasnopļu c, Zaļmuižas p., 8) Slaveitu c, 9) Litvjaku c, Posines p., uz

Zylupes krosta, 10) Pakrut chutorī, Posines p., 11) Skripčinas c, uz Zylupes

krosta, 12) pi Posines mīsta, mežā uz Zylupes krosta, 13) pi Zylupes raīsta

mežā, 14) Latyšonku sylā—Ļandskoronas pog., 15) Zaborje c, mežā Kausu

kolns, 16) pi Meikšānu c, Kausu kolns, 17) pi Pyntu c, Kausu kolns, 18)

pi Emilovas muižas, Vyšgorodas pog.

Nu mynatim kopim sevišķi interesanti archiologiskā ziņā Ludzas kara

kopi. Šī kopi ir poši bogātī ar archiologiskim izrokumim. Lītas, kuras te

atrostas ir izvastas uz Pīterpili un atsarun Pīterpiļs ermitaža. Ludzas kopus

beja atrosta kaste, kura nu vyds apsvsta ar tosi un drēbi, ar daudz bronzas

Zeim. Nr 19.

Archiologiskī izrokami atrostī Kokorevas pog., Ludzas apr. *).

prīkšmatim: nazim, gradzynim, kokla zeilem, rūkas brasletim un t. t. Šimūs

kopūs beja atrosti prīkšmati, bet bez kaulim, kas roda, ka myrūņa misa

beja sadadzynota, bet palni, ūgles un bronzas prīkšmati pagloboti. Pēc

archiologu sprīduma, Ludzas „Kara kopi" asūt nu ļūti vacim laikim, apmē-

ram, IX. myuža.

Zeim. Nr 20.

Archiologiski izrokumi atrostī Ludzas Komarova kolnā *).

!) Atsarun Ludzas Latgalīšu Kuļturas Bīdrības muzejā.

Kai radžam, vysas līcības par aizvēsturi ir: akmiņa, kaula, bronzas,

dzeļža reiki, rūtas un īrūči. Tamdēļ mes varam sprīst par myusu tolēju

senču materijalu kuļturu. Par aizvēstures laikmeta gorīgū myusu senču kuļ-
turu mums nav, gondreiž, nikaidu ziņu. Par myusu senču dzeives prasībom,

sabīdrības īkortu, ģimeni, senču uzskotim, dūmora, volūdu, literatūru un

Zeim. Nr 21.

Archiologiskī izrokumi atrosti Ludzas Komarova kolnā **).

ticību, varam tik zynot nu vēstures pīminēkļim: kronikom, leigumim, tīšas

aktim, lykumim, reikojumim, dokumentim un baznīcas gromotom. Par

Latgolas gorīgos kuļturas pīminēkļim varam teikt tikai ar VIII. g. s. Šis

ir jau pusvēsturisks laikmets, jo par viņu stosta na tikai izrokumi, bet

Zeim. Nr 22.

Golvas pušķōjums.

) Atsarun Ludzas Latgalīšu Kuļturas Bīdrības muzeja.

ari rokstu pīminēkļi—zvīdru runas. Šī nanuperkami līcinīki mums roda,

ka jau VIII. g. s. myusu senči, kaut gon navarēja leidzynotīs vokor—Eiro-

pas tautom kuļturalā ziņā, tad tūraār beja dīzgon atteistīti kai gorīgos tai

Zeim. Nr 23.

Rūkas spirsale.

raaterijalos un sabīdriskos kuļ-

turas ziņā. Leidz XII. g. s. myu-

su senči kaut gon pastāvīgi cei-

nejās ar apkārtējom ciļts tautom,

tad tūmār vērskundzību par sevi

turēja sovās rūkās. Viņi bejuši

pārtykuša tauta.

Zeim. Nr 24.

Rūkas braslete.

Zeim. Nr 25.

Kryuts pušķōjums.

) Atsarun Ludzas Latgalīšu Kuļturas veicynošonas Bīdrībā

Ordena vērskundzība Latgolā.

Lelokas pārmaiņas latgalīšu dzeivē nuteik XII. g. s., kad 1186. g.

Sv. Augustina mūkis Meinhards reizē ar vācīšu tērgātājim un bruninīkim

atbrauc uz Baļtiju, lai jai nest Kristus mācības gaismu. Lībīši, ar kurim

vyspyrms vācīši sasatykās, un vālāk latvīši, nu īsākuraa vācīšus satyka lab-

prāt. Vācīšu baznīckungi tyuleņ sāka sludynāt eistynu Divu un Kristus mā-

cību, bet atbraukuši ar baznickungim karaveiri ar kārīgom acim sāka vēr-

tīs uz pogānu montu. Vācīši tyuleņ īsāka ceļt stypras piles un nūstyprinā-

jušīs uz reizes gribēja palikt par jūs kungira un pīspīst ļaudis pi piļu ceļ-
šonas. Latvīšim tys napatyka, ka ar jaunu ticību beja jāpazaudej sovu brei-

vību un jāpalīk par vācīšu kolpira. Latvīši sāka pretātīs vācīšu kundzībai

un ar īrūčim rūkā gāja gāzt vācīšu piles. Bet tys dorbs beja gryuts. Piles

beja tik stypras, ka ar vīnkāršim īrūčim—cērvim un vālēm nikā navaiēja

padarīt. Bet vācīši beja apbruņāti ar tārauda zūbynira un styprom brunem,

jī ari beja apmācīti kara mākslai un disciplinai, kai ari jim paleidzēja vy-

sas Eiropas Kristticīgas tautas ar Romas Sv. Tava svētību. Bet latvīšim na-

beja kur jerat paleiga, jā pogānu cilti nivīns nagribēja aizstāvēt. Lai gon

latvīši drūšsirdīgi un sevis nažālādami pretājās un nūpūstēja un izjaucia

na vīnu vācīšu pili, bet pārvarēt naspēja. Vācīši sūli pēc sūļa gāja zemes

ikšā un myurēja jaunas un otkon jaunas piles. Kurs apgobols tyka vācīšu

rūkās, tur latvīšim beja jāgaisynoj sova breivība un jāpalīk par vācīšu

kolpira.
Taidus brīsmīgus karus pa-

gāja vairāki godu symti. Asnis

lējās uz kotra sūļa. Piļu pogro-

būs, apkolti dzeļžūs, myra latvīšu

dāli un tautas breivība pavysam

izgaisa.

Ordens, īkarādams Vydze-
mi un Kurzemi, jau ap 1224. g.

galīgi īkarāja ari Latgolu. Vā-

cīši ījēmia latvīšu zemi leidz po-

šam kiīvu rūbežam un te pi Lu-

dzas azara myusu senču piļs vitā,

1285. g. izmyurēja akmiņa un

un ceglu pili. Utra rūbeža piļs

beja calta uz Viļakas azara so-

lās ap 1293. godu.Zeim. Nr 26.

Dalderi. Monetas ordena vērskundzības

laikā. Atrostas Nērzas pog., Ludzas apr.,

Osovas sadžas tyvumā, zam akmiņa *).

Tai napylnu treju symtu

godu laikā latvīšu tauta pazau-

dēja vysu, kas jai beja dārgs un

) Atsarun Ludzas Latgalīšu Kuļturas Veicynošonas Bīdrības muzejā

svāts. Latvīšu teirumi un pļovas krita vācīšu rūķos un poši latvīši palvka

par jūs kolpim, palyka par zemnīkim. Senejī latvīšu kungi, voi kunigaiši

un kara vodūni tyka sagyustīti un īslāgti piļu pogrobūs, kur saules nara-

dzādami, beidzia sovu dzeivi. Vysira ļaudira tyka atjemti kara īrūči un pa-

masti tikai orkli un sprvguli, ar kurim beja jākuļ rejas un jākrāj bo-

gotība svešim atgojējim. Nu sovom rnyura pilēm vācīši vaļdīja latvīšu

zemē un nadevia ļaudim pasaceļt. Vēļ daudz kurs nagribēja aizmērst

senejūs breivūs laikus, daudzi kurs gribēja golvu nūlikt na kai kolpot

svesinīkim. Bet tī veiri, kuri sacēļa vīnu apgobolu, naspēja kustynot un

saukt pi īrūčim vysas Latvijas. Vocīši vīgli vīņ porvaiēja drūšūs un kas

nabeja kritis uz kara teiruma, tys beidzia sovu dzeivi važās zam soltim

piļu myurim.

Taids kars vylkos leidz XVI. g. s. XVI. g. s. sociās brīsmīgi Pūļu-

Zvīdru kari, kuru iznākums beja tys, ka pēc vaiīākora Latgolas nu rūku—

rūkās pārīšonas, padejā 1565. g. tyka sadaiīta, pi kam vīaa Latgolas daļa,

tagadējā Vydzeme, teik pīvīnāta Zvīdrijai, Otrā, tagadējā Latgolā, teik pī-

vīnāta Pūlijai.

Un kū gon lobu varātu teikt par šū laikmetu nu XII. g. s. leidz XVI'

g. s.? Gondreiž nikā. Bruninīki ar vīnu rūku krista, bet ar ūtru dora par

sovim vērgim. Jī ar latgalīšu rūkom ceļ sev piles, taisa dryvas, karoj pret

kaimiņu vaļstim. Latgalīts nūkris īts, bet nateik tālāk ticībai mācīts. Jū bru-

uinīks izmontoj sovom vajadzībom tai pat, kai kaidu zamāku dzeivinīku'

Bruninīki naklausa ni veiskupa, ni arciveiskupa, ni pavesta. Jī paslūdynoj

sevi par pasaulīgim vaļdinīkim. Dybynoj muižas un ar mvusu senču rūkom

ceļ sev lapnas piles. Dzeļža veiri aizmērst svātūs sūlejumus, mat svātu

kristu molā un obejom rūkom satver gryutu zūbynu. Asnis, dyumi, līsmes...

un nu tim dyumim, un ašņa tvaikim pasaceļ myura piles pa vysu Latgolu:

Rēzeknē, Ludzā, Daugavpilī, Voļkenburgā, Kjystpilī, Viļakā. Piļu gaišās
ustobās dzeļža veiri, bruninīki, komturi, voiti, —vysi jautrā sadraudzībā

dzer, ād, prīcojās... bet Latgolā osoīās un vārgūs nugrimuse raud... Vacī

dīvi nūkauti, bet jaunajs Dīvs nav īgājis Latgolas sirdī.

Tagad septiņi godu symtiņi ir nūtecējuši, kai Latgolā ir kristīta. Tik

pat godu symtu ir tom pilēm, kuras cēļa myusu ciļts tāvu rūkas. Verūtīs

uz šom sērmom senātnes drupom, nāk prātā teikas un leģendas par sene-

jim laikim, par myusu senču slavas un vārgu dīnom. Tagad lī sa-

brukuši myuri, kai kopu sātas, klusi, māmi un tukši nu cylvāka dzeives;

jūs kungi izgaisa un pazuda myužības otvorūs. Tik tautas dzīsmēs un pā-

sokos palyka stāsti par senejīm laikim, par tārauda zūbyniņira, par bārim

kumeliņim, par boltim bāleliņim, kuri nu vācīšu rūkas krita Daugovas molā

un vēļ atlvkušās piļu drupas mums stāsta: te reizi dzeivāja dzeļža veiri,

zūbyna spāks.

Šus māmus Ordeņa verskundzības laiku līcinīku eiso vēsture ir

sekušo:

Voļkenberga piļs.

Uz dīuvyd-vokorim nu Rēzeknes, uz Rāznas azara krostim, augstā
kolnā vēļ leidz šam redzīs Voļkenberga piļs atlikās. Dybynošonas gods nav

zynoms, bet jau 1271. g. par Voļkenbergu beja zynoms nu vīnas gromotas,

kurā ir roksts ar Voļkenbergas komtura zeimūgu. Šis dokuments tagad

atrunās Petrogradā, Publiskajā bibliotēkā. Ari komtura Teodoricha vērds ir

zynoms. Tagad Voļkenberga piļs ir sabrukuse, pi kam veļ palyka tikai vīna

akmiņa sīna. Piļs beja izbyuvāta trapecijas veidā uz augsta kolna. Uz kolna

vyds beja oka. Apleik kolnam vaļs ar akmiņa sīnu. Nu dīnvydu-reita puses

kolnā beja sīna nu akmiņim un nu ceglim, apmār. 3 metri bīzumā. Pi šos

Zeim. Nr 27.

Volkenberga piļs drupas.

sīnas obejim golim pīgoja klot mozokas sīnas taida pat plotuma. leja pilī

beja zīmeļ-reitu pusē. Tagad nu Voļkenberga piļs palykušas tikai drupas.

Voļkenberga pilei beja uzdavums aizsorgot un komandēt par vysim apkor-

tejim kolnim un Rāznas azaru, kurs ir ļūti bogots ar zivem un lelu lūmu

spēlēja myusu seņču dzeivē.

Rēzeknes piļs.

Rēzeknes piļs nūdybynota 1285. g. Jos cēlējīs ir voits Viļgeļms Šaur-

burgs. Pilei beja darītī b'ži uzbrukumi. Pyrmūs laikūs uz jos uzbruka latvīši,

leiši un pečok pūļi, krīvi un zvīdri. 1559. g. Livonijas ordens atdevia Rē-

zekni cytu piļsātu skaitā Pūlijai, kuro—piļs galīģi beja pīunota pādejai

1561. g. 1567. g. Krīvi Grigorija Temkina vadibā pajēmia piļsātu. Tys pat

liktiņs nūtyka ar Rēzeknes pili ari 1577. g., bet 1582. g. Rēzeknes piļs beja

otkon grīzta atpakaļ Pūlijai. Pūlījas ar Zvīdriju kara laikā, par kuņdzību

Livonijā 1556—1560. g., Rēzekne beja aizjamta nu zvīdrim, kuri izjaucia vysu

cītūksni. Nu šo laika Rēzeknes piļs vairs nabeja atjaunota. 1656. g. Rēzekne

pajamta nu krīvīm. 1660. g. Otkon atdūta Pūlijai, bet 1772. g. otkon pīvi-



25

nota pi Krīvijas, kai mīstiņš. 1773. g. teik nūsaukta par apriņķa piļsātu

Daugavpils provincē, Pleskavas g., 1777. g. īgoja Polockas gub. sastāvā.

1796.g. pamasta par „zaštatnū" piļsātu! Boltkrīvijas gubernē, un nu 1802 g.

pazeimota par apriņķa piļsātu Vitebskas g. Rēzeknes piļs atlvkas izagloboja

leidz šai dīnai. Cītūksnis atrunās uz augsta kolna, kurs atrunās storp upi nu

vīnas puses un nu ūtras puses dziļim grāvim, pārpiļdītim ar yudini. Uz šā

kolna, kai tū rāda 1599. g. aprāksts, beja izbyuvāts (formas 8 st.) cīiūksnis,

Zeim. Nr 28,

Rēzeknes piļs drupas.

kurs beja apnasts ar rayura sīnu un boinīcom. Satas vyda beja uzbyuvata

treju stāvu piļs ar nūlykiuvera. Pa augstu gati, kura beja pa vysu upes

Zeim. Nr 29.

Rēzeknes piļs plans

plotumu, vedia ceļš uz Rēzeknes mistu

Gat's aizturēja upē yudini uz taida augstu-

ma, ka tys īgoja grāvūs, un tai piļs rodijās

izbyuvāta uz solās. Jau 1599. g. lelākā piļs

puse beja bez jumta. Pyrraā XV myuža

pusē piļs atrodās uūrodītā veidā. Ar Rēzek-

nes pili ir saistīts daudz vysaidu leģendu.

Taī skaisti salasītās Ulanda vācīšu tautas

dzīsmās ir leģenda (lopa 943-946), kura

pīdar Rēzeknes pilei. Šitej leģenda ir nu

1584. g. Plaši izplatītā leģenda par trejom

māsom: Rozāliju, Lūciju un Mariju, pēc ku-

ru vārdira beja nūsauktas pilis: Rēzeknes

(Roziten), Viļākas (Marienhauzen).

Rēzeknes piļs, bez šaubom beja izbyuvāta

ar uzdavurau aizsorgot Rēzeknes upi, kura beja kai kanāls storp Rāznas

un Lubāna azarim. Rēzekne un Vojkenbergs, vajadzīgs dūmot, spēlēja avan-

postu roli Livonijas ordenam, kurs izaplatīja Ludzas-Ostrovas vērzīnī,
kurā Ludza palvka par ordeņa pili un Ostrova par aizsorga punktu pi
krīvim.

Leģenda par Rēzeknes pili.

Senejūs—vacūs laikūs Latgolā beja trejs pilis, kurajos dzeivoja trejs
vaco Latgolas kunigaiša meitas. Rēzeknes pilī dzeivoja Rozālija, Ludzas pilī—

Lūcija un Marienhauzenas pilī—Marija. Vysas šos trejs pilis beja savīnotas

sovā storpā ar apakšzemes ejom—olom.

Vacajs kunigaitis ar sovom daiļom meitom dzeivoja lobā sadarībā.

Un tautai leidz šam nav zynoms, kamdēļ vacajs kunigaitis vīnā dīnā nūlodējis-
sovas trejs meitas. Teika ir aizmērsuse par trešos māsas—Marijas liktini,

atmiņ tikai par Lūciju un Rozāliju.

Vacajs kunigaitis nūlodādams licis Rozāliju dzeivu īmyurēt Rēzeknes

piļs apakšzemes velvē. Tur Rozālija sēžūt uz kunigaiša gaišo troņa. Kreisa

troņa pusē, zalta ķēdē asūt pīkolts nikni plēsīgs suņs ar sorkonom zvēris-

kom acim, un lobajā pusē, sudobra ķēdē—ūtrs. Šim nyknajim zvērim josor-
gojūt Rozāliju un jos dārgumus.

Jau nu seņ-senejim laikim tauta stāsta un tic, ka pēc kotrim devinim

godim Rozālijai asūt atļauts nūkāpt nu sova speidūšā troņa un izīt nu ap-

būrtās piļs veļves. Tam vajagūt nūtikt un tys ari nūteikūt tikai līgsmi prī-

čīgā Lēldīnas naktī.

Izīdama augšā uz piļs drupom, viņa nu apbūrtās piļs jamūte ar sevi

leidza vvsaidus pasauļa greznumus. Ar sovu daiļumu un breiniškīgim dār-

gumim viņa pīvalkūte pi sevis jaunus cvlvākus—garumgājējus. Rozālija

sagyudama jaunēkli sovā tyvumā, dūdūte tam mozu zalta kristiņu, lyugdama,.
lai tys šū kristiņu aiznasūt uz baznīcu un apskolojūt ar svātu lēļdīnas yudini

un atnasūt viņai tū atpakaļ.

Jo jis tū izpildītu, tod jej tyktu breiva nu sova tāva lāsta, jamtu jau-
nēkli sev par veiru, un niknī suņi ar līsmojūšom acim atdūtu Rēzeknes piļs

veļvēs nūslāptūs pasauļa dārgumus. Tauta stāsta, jo ari kas bej gribūt pa-

jemt jās zalta mozū kristiņu, tad tys naasūt tik vīgļi izdorams, jo vysaidi

bailīgi mūrgi tū naļaunūt izdarīt. Un jo kas ari uzvarējis viņus un sajēmis
tū kristiņu, tod ejūt uz baznīcu ceļā nūtykuši /vsaidi breinumi: eisajs leidz

baznīcai ceļš palicis acim nasaradzamā garumā, sorkonī zvēri nesējam skrē-

juši vērsā, maini valni tam rāpojuši par golvu un vysaidas cytas šausmas

baidījušas jaunēkli—kristiņa nesēju. Un jaunēklīs, navarādams uzvarēt brīsmu,
metis kristiņu uz ceļa; un tyuliņ vysi mūrgi zuduši. Un jā ausīs atskanējis

dziļi—skumīgs vaidīņs, kurs pamozam pārgājis raudās.

Taī leidz šam laikam nivīnam Latgolas jaunēkļam nav vēļ pīticis drū-

sunia uzvarēt mūrgus un glābt nu piļs zamzemem skaistū un bogātū Ro-

zāliju.

Ludzas piļs kolns.

Ludzas piļs kolns un piļs calti 1285. g. Viņu ir cēlis Teutonu ordeņa

vodūnis, Konrāds fon Torbergs, bet pēc dažom ziņora pili ir cēlis Rēzeknes

voits Vannevar fon Brugenoe. Pilei daudz reižu beja uzbrukuši leiši, krīvi

un zvīdri. Tai 1559. g., pēc Livonijas īkarošonas nu krīvim, Ludza beja at-

dūta Pūlijai, pi kuras i beja galīgi pīvīnota 1561.g. 1577.g.Ludzu otkon pa-

jemia krīvi, bet 1582. g. otkon grīzia atpakaļ Pūlijai. Nu 1772. g. Ludza

Zeim. Nr 30.

Ludzas piļs drupas.

Beja Polockas gub. apriņķa piļsata; nu 1796. g. Boltkrīvu gub. daļa un nu

1802. g. Vitebskas gub. apriņķis. Leidz šai dīnai veļ izagloboja Ludzas-

pilī atlvkas, karas atsarūn uz augsto, smuko kolna, storp divejim
Ludzas azarim. Piļs beja ar tūrnira un boinicom. Myura sīna, kura

aplynka pili, beja izbyuvēta trapecijas veidā. Zīmei—vokora puses sīna beja
65 asis garumā, zimeļu puses 57 asis garumā, vokora—27 asis un dina-

vyda 60 osu garumā. Sīnās beja divēji vārti: vīni dīnvyda pusē un ūtri zī-

mēju pusē. Nu dīnvyda un reita puses piļs atdalīta nu apleicējom zemēm

ar dziļu grāvi, par kuru beja uzbyuvēts paceļaraajs tylts. Ar Ludzaspili ir sai-

stīts daudzi vysaidu leģendu. Vīnu nu jora še pasnādzu.

Leģenda par Ludzas pili.

Ludzas piļs nūmalē „Juridikā" dzeivoja vīna bēdīga, bet divabailīga

Dunduru saime. Vīnam nu šos Dunduru saimes lūcekļim—Ontonam, vaja-

dzēja īt kara dīnestī. Dīneste tymā laikā beja gara un gryuta. „Bīži vīn" —

stāstīja Ontāns sovim rodira,—beja jācīš bodu, soltumu un pat sitīņus. Tā-

pēc na breinums, ka Ontāns breivā dīnā ļūti daudz dūmāja, na reizi rau-

dāja un skaudia cytu laimei un bogātībai. Sevišķi jū savaļdija skaudības uo

ryugtuma gors, kad viņš atbraukdams uz mojom redzēja sovu tvvokūs pylnu
übadzību. Tūlaik gāja viņš uz pili, stovūšu smukā vītā, tur toļumā nu jau-

dira, nu piļsātas namīra, tur grima gryutos dūmos. Daudz dzērdēja Ontāns

nu vacokim par nasaskaitamu montu, kurs atrūnās šimā pilī, aizraustā zemē.

„Vai", dūmoja viņš, „ka Dīvs paleidzejis atrast maņ vacū naudu, dzeivotu es

tūlaik pīteikūši, byutu maņ daudzi kolpu, pasauktu vysus rodus zam sova

sylta jumta". Tai pārgāja 6 godi. Septītā sovas dīnestes godā Ontāns ot-

kon atbraucia uz sovu dzymtū piļsātu.

Beja sylts pavasara laiks, tyvu beja spūdro svātdīņa „Lēļdīne". Ontāns

nu mozūtnes mīļoja šitū svātdīni, mīļoja Svatos Nedēļas svinīgū dīvakolpo-

šonu un vysu nedēļu nanūlaidīgi staigāja uz Ludzas baznīciņu.

Lelaja Caturtdīņa viņš goja uz baznīcu. Kolpāšona beja gara, svinīga.

Zeim. Nr 31.

Ludzas piļs plans.

Viņas beigās, nu gryutā gaisa, dagušūs sveču

daudzuma, Ontāns juta golvā sāpi, nūgurumu

un, nasagaidijis dīvakolpāšonas beigu, nūgāja

pastaigātu uz nūmījātū piļs sāaūs vītu.

Nakts beja spūdra. Piļs drupas izaskatīja

ļūti smukas. Mēaeša blāzmē piļs sīnas beja

kai dzeivi giganti un runāja par seņpagāju-
šim myužim, par dzeivi, seņāk bejušu aiz šom

sīnom, par tom brīsmom, kaidas pilei beja

jopārnas uz sovim placim, bet vyss Iys palyka
sērmā pagātnē, aizvylkts ar smogu aizkaru;

tik divi azari: „Lelā un Mozā Luža" palyka
kai māmī pagājušā piļs liktiņa līcinīki.

Oatāiis aizadūmāja... Dzierdīs bobs storp

dziļu klusumu: „Karaveir, pīej pi manis!" Rā-

dijās, lyugšonas vārdi izīt nu piļs vyds. On-

tāns klausījās un dūmāja, ka jam tys dziēr-

dējās nu daudz dūmom, bet nagiibādams

instinktivi pasagiīzia uz tū pusi, nu kurīnes beja dzieržams bolss. Un, o

Dīviņ, kū viņš redz!.. Uz paaugsta vyds, kai uz pjedestāla, stāv sīvīte

boltā apģērbā. „Maņ, stāstīja Ontāns sovim pazeistamim, tyka baist un

es gribēju ātrāk skrīt, bet lyudzēja bolss nanūrima un skanēja: „Karaveir,

glāb' mani!". Nu šim vārdim Ontonam vēļ vairāk sāka sistīs sirds un jū sajēmia

korstums. Vyss drabulādams nu bailes, pīgāja klāt. Tagad viņš lobāk varēja

apskatīt napazeistamū tālu. Beja jauna, ar boltim par placim nūlaistim mo-

tim, ar pylnu lyugšonas skotu sīvīte. Viņa izstīpia sovas rūkas uz Ontānu

un lyudzia: „Lobajs cylvāks! glāb' mani nu myužīgim lāstim, palykušim uz

manis nu jaunom dīnom, atbreivoj mani nu šās mvglas, lai ari es pasaska-

tītu uz pasaules skaistumu, lai radzātu sauli, dzierdātu strautiņu burbūļā ■

šonu, lopu čaukstēšonu, putnu dzīsmes. Jau četri symti godu, kai naradzu

gaismas, tik naskaidrā guņtiņa spīž munā dryumā zamzemes dzeivūklī.

Glob'! glob' mani... Vai jyusus, niknī ļauds, nabaida munas myužīgās
mūkas? Vai jums nav gryuts redzēt bezvaines geibstūšu šimā mytrajā zam-

zemē? Ach, munu Dīviņ, es myužam pazudušā!.." Runādama šūs vārdus,

viņa raudāja gaudom osorom. Ontāns beja apjucis, radzādams smuku na-

pazeistamū un dzierdādaras jās bailīgus vārdus; tik cazkai sovaidi skatījās

uz jās un gotovs beja krist viņai koklā, nūmīrināt ju, bet vītā tā, jam iza-

rāvia. „Naraud', muns Eņģe], es napažālāšu dzeives deļ tovas pestīšonas,

tik pasoki maņ, kas tu un par kaidu grāku, par kaidu vaiņu tev taida

brīsmīga strāpe?".

—„Es... Es šās piļs vaļdnīca-Ļucija. Mūkus bez vaiņas, mūkūs caur

sovas mātes dusmem un naīredzēšonu. 400 godu tam atpakaļ vītā šūs sa-

brukušūs piļs drupu beja smukas ākas, kurajās dzeive viļņim lējās; kā gon

maņ te trvuka: i zalta, i dārgūs akmiņu... Maņ beja daudzi bruninīku, kuri

piļdija vysas munas gribas. Un kad sāka zīdēt muna jaunība, kad vysa ap-

leicīne, rādās, dzeivāja tik deļ manis, es nu jās vyds pamīļāju ar pyrmū,
korstū mīlību vīna bruninīka brāli, Ādolfu, staigojūšu bīži uz munu pili, un

gotova beju sasavīnāt ar jū par vysu munas dzeives myužu... Bet māte,

kura dūmāja atdūt mani pi veira vīnam bogātam kaimiņu piļs vaļdinīkam,

izzynojūse par royusu ar Ādolfu stypru mīlību un radzādama, ka napasadūšu

jās kaprizam, nūlādēja mani. Lāsti beja brīsmīgi. Viņa teicia: «Esi nūlādāta,

lai muns skots tevi vairs nasorgoj". Ocumirklī es beju īvītota zarazemem

un izamūdu pogrobā, klusus sīnu vydā, kur atrunās monts. Bet kas maņ

par tū? Ach! ka atsarostu cylvāks, kas mani glābtu nu mūkom, es atdūtu

tam pili un vysu jā milzīgu montu! Ej, muns draugs, uz turīni, kur es tevi

pasyutīšu, izdori maņ taisnīgu pakolpājumu! Tu nūstaigoj uz baznīcu uz

reita lyugšonom, pajem kristiņu un ūlu; nūsvētej jūs un atnes maņ, tik vē-

ris, nasasveicynoj un narunoj ni ar kū, bet taisni atej uz mani. Uz ceļa tevi

satiks vysaidas kārtas kārdynošonas, vvsaidi šķēršļi, bet vyss tys byus tik

mūrgi un sapņi un tu drūši, bez bailes ej uz prīkšu. Nu, ej, ar Dīvu!" Pēc

šā vysa viņa pazuda, bet Ontāns vēļ iļgi stāvēja un pēc breiža tik aizgāja

uz mājom. Par skumiu myužību pasarādija jam dīnas leidz Lēļdīnas reita

Dīvakolpāšonah Golu-golā, atgāja seņgaidītajs laiks, un Ontāns aizgāja uz

baznīcu. Igojis gaiši apgaismātā Dīva nomā, pārpiļdītā ar lyudzejim, dzier-

dādams dzīdāšonu: „Christus augšan cēlās", Ontāns sāka sirsnīgi lyugt Dīvu,

lai Tys jam paleidzātu ar navainīgu uperu izpestīt nu myužīgim lāstim un

mūkom jaunovu. Jā lyugsona beja nagara; napacītība pajēmia viersu, un jis

daudz reižu beja izgājis nu baznīcas.

Bet jau debesīs zvaigznes sāka pamozam dzist, caur nakts tymsumu

jau sleidēja spūdruma blāzma. Dīvakolpāšona gāja uz beigom. Ļauds grū-

stījās pa baznīcas prīkšu, nasdami maizi, ūlas un kristiņus. Pēc dīvakolpā-

šonas vecelīts, baznīckungs, nūsvēiīja ādamūs un prīcīģi sveicynāja ļaudis
runādams: *Christus augšan cēļās!" — „Eistyn cēļās", ļaudis jam atbiļdēja. Bet

Ontāns, aplaidis golvu, klusu stāvēja. Golu-golā, vyss beidziās un ļauds,
kai yudiņa viļņi, plyuda nu baznīcas uz mājom. Bet Ontāns nagāja uz

mājom un nūgāja uz pazeimātū vītu. Tikkū viņš izgāja nu baznīcas, kai jū

sateik pazeistāmī, kuri grib jū sveicynāt ar Leļdīnes svātdīni, bet pīmynā-

dams Ļucijas vārdus, ni uz kū nikaidas vērības nagrīž un steidzās uz pili-

Jū tyvāk viņš pīgāja pi piļs, jū vairāk sateik ļaužu pulkus, kurī jū sveicy-

noj. Jau īgoja grāvī, blokum kuram stāv piļs. Te viņš iraudzīja procesiju,



30

kura goja nu baznīcas. Ļaužu pulks uzbruka Ontonara viersum, kai gribē-

dami nūviļkt jū ar sevi, bet viņš goja uz prīkšu. Sevišķi interesanti Onto-

nam rodijās, ka nikai navarēja sasatikt ar ļaudim, bet goja kai pa gaisu

vys toļok un toļok, tyvynodamīs pilei. Viņš jau īgoja grāvī, nazkod aizlītā

ar yudini, un sāka ceļtis piļs kolnā, kai īraudzīja sev prīkšā skrīnūšūs eki-

pāžā ījyugtūs trejs zyrgus. Ontēns nu reizes nūsabeida i zyrgu, i kučera

klīdzīņa: „Sorgīs, salauzīšu!" gribēja pagrīzt ceļu, bet īgodoja Ļucijas vārdus—

nasabeist šķēršļu, —drūši goja uz zyrgira. Jau zyrgi atlauzia golvas un pa-

cēļa prīkšas kojas uz Ontonu, rādās, jāgaida bailīgos nāvēs, bet kas?.. Zyrgi

palyka Ontonam īpakaļ un ekipāžā sēd viersinīki, kuri kai jam leidzīģi ka-

raveiri, sveicynoj jū: „Christus augšan cēļās". Bet jūs vārdi palyka naīvāroti.

Ontons naatbiļdēja ni vārda un drūši goja uz prīkšu, kaut tagad kotrs sūļs

jam stāvēja daudz enerģijas un karošonas ar kotru satykušū mūrgu. Golu-

golā, kad jau natoli beja tej vīta, kur Ontons redzējās ar piļs vaļdnīcu,

palyka tik porīt sūļu 30 un atdūt Lūcijai dārgās dovonas, te jauns šķērslis.

Nagaidami, kai nu zam zemes, izaug Ontona prīkšā jo golvonajs kara-

viersnīks, kura vysod vysi kareivi beidās. Kara viersnīks apskatija Ontonu

un dusmīgi uzsaucia:.. „Kas tevi te nosoj, Dundur? Tyuliņ ej uz mojom!"

Jo borgī vordi padarīja uz Ontonu taidu īspaidu, ka tys vyss aiztreisēja un

pasagrīzia īt uz mojom.

Bet kas beja ar nalaimīgū Lūciju, kura beja vysa šo līcinīca? „Viņa,
kai stāsta pats Ontāns sovim bārnu bārnim šū gadijumu, aizaklīdzia ar na-

žēlīgu bolsu. Es atsagrīžu pasaskatīt uz jū un redzēju bailīgu, soltu, pylnu
brīsmu skotu, kurs leidz šam laikam nav izgājis nu munas atmiņas, nasa-

verūt uz munu 97 godu vacumu. Borgajs viersnīks vysu laiku vērās uz mani,

cikom es nūgāju nu kolna, un tad tyuliņ viersnīks un muna skaistā Lūcija

pazuda".

Te tik dziļi Ontāns nūžālāja par baili pret pādejū mūrgu un leidz

dzeives golam navarēja aizmierst un pīdūt sev sova nadrūsuma. „Nu to

laika", beidzūt sovu stāstu par mūcijamū Lūciju, vacī ļauds soka, ka na-

atsarūnūt nivīna drūsā, kas atsadrūsynātu glābt jū, un viņa kotru godu

Lēļdīnes naktī izejut nu mytrā zamzemes dzeivūkļa, pasavārtu uz Dīva

gaismu; izstīpūte sovas lūkas uz piļsātu un ar ryugtom osorom lyudzūte

par sovu pestīšonu.

Viļākas piļs.

Pili ir cēlis Reigas arciveiskups Johans fon der Fekte 1293. g., un

pēc daudzkārtejom iznycynāšonom par jaunu izbyuvējis arciveiskups Kaspars

Linde 1509.Piļs izbyuvāta uz Viļākas azara solās, apmāram 2 des. lelumā.

Klāt pi piļs sola pārrokta ar dziļu grāvi, kurs aizlīts ar yudini. Uz solās

vokora puses pošlaik radzamas piļs sīnu atlīkas. īkšejajs laukums ir na

ieloks par 1500 kvad. osu. 1559. g. pēc Viļākas pīvīnāšonas pi Pūlijas,

pādejā piļs beja paslūdynāta, kaiatseviškā „starostvo". 1577. g. Viļaku otkon

īkarāja krīvi un galīģi jū izjaucia zvīdri 1582. g.



31

Zīmeļu kara laikā Viļāka beja galīgi izjaukta. Pi Krīvijas pīvīnota
1772. g. Krīvijas ķeizerīoe Katre 11. Viļākas pili dovynoja šovam gofmeisteram

Elaginam.

Zeim. Nr 32.

Viļākas piļs drupas.

Daugavpiļs.

Daugavpili nūdybynoja 1275. g. Livonijas ordeņa maģistrs Ernasts

Rasborgs dēļ vītejūs īdzeivotoju saturēšonas paklausībā. Idzeivotoji—latvīši,

dzeivoja te agrok, bet bruninīki izmontoja ļūti izdevīgu stratēģiskā ziņā vītu.

Pilī dzeivoja atseviškajs Grosmeistera komturs, vai Polockas komandira

vītnīks. Leišu Kņazi naidīgi vērās uz jaunizbyuvātū pili un ar vysim spākim

pyulējās jū izjaukt. Tikai izbeidzia viņas byuvēšonu, kai leišu kņazs Troi-

dens uzbruka (apmāram 1277. g.) ar nūlyuku sadadzynot kūka cītūksni.

Beja izbyuvātas 4 grandiozas akmiņu svaidījušos mašinas. Leišu griba,

kurim paleidzēja ari kiīvi, viņim naizadevia un jī iznycynojuši sovas mašinas,

atsakopia nu Daugavpiļs. Cēiņa ar šū naizabeidzia. Leišu kņazi lyka sev

par pīnokumu iznycynst naidīgu jim Daugavpili.

Patīši, 1315. g. Leišu lelkņazs Vitenes ījēmia pili un izjaucia viņu,

bet bruninīki dreiži viņu otkon izbyuvēja. 1396. g. leišu lelkņazs Vitovts

kara laikā ar Zvīdrigailu, kurs īstoja savīnībā ar ordeņu, pajēmia Daugavpili.
1403. g. Livonijas ordeņa magistris uzbruka Lītovai, bet lelkņazs Vitovts,

pordzinis jū, uzbruka pats un izpūstijis ar guni un zūbynu aizdaugovas

provinces, aizjēmia ari Daugavpili un pādejū galīgi sadadzynoja. Bet brūni-

nīki, sapiosdami lelū Daugavpiļs nūzeimi un svarīgu stratēģisku punktu,

otkon dreiži jū uzbyuvēja. 1418.g. Vitovts otkon uzbruka pilei un sadadzynoja.

Joņa IV. ar Livonijas ordeņu karā, kūpā ar cytom piļsātom, beja aizjamta

nu krīvim ari Daugavpiļs 1481. g. Ap pusi XVI. ra'yuža, laikā naizdevīgo

dēļ ordeņa, tai saucamo „Livonijas kara", magistris, uzvarāts lei'dz pādejam,

3. septembrī 1559. g. atdevia nazcik piļu, un tyma skaita ari Daugavpili

Pūlijas karaļam Sigizmundam Augustam par jo paleigu karā pret krīvim.

Zeim. Nr 33.

Daugavpiļs vyds laikūs.

Ar Livonijas ordeņa 1561. g. krisšonu, Daugavpiļs tyka pīvīnota pi Pūlijas

1566. g, Sig. Augusts pazeiraoja Daugavpili par golvonū piļsātu, tai sauca-

mai, Jnfļantu" vojevodstvai, kurai beja dūts jaunajs gerbūnis—sorkona

laukā boltajs greifs, kurs tur zūbynu lobajā depē. Greifam uz kryutem beja

karaļa Sig. Augusta venzeļs. S. A. 1577. g. Joņa Brīsmīgo kara laikā ar

Pūlijas karali Batoriju, krīvu kara spāks, kura prīkšgolā atrodās pats cars,

aizjēmia Daugavpili, kur dažu laiku piļsātā dzeivoja ari pats Joņs Brīsmīgajs.

Bet nokūšā godā 1578. g. uz piļs otkon uzbruka pūļi un pili pajēmia atpakaļ

pateicūtīs polkovnīka Pļatera nūdevībai, kurs pīdzirdejis krīvus, naktī īlaidia

pilī pūļus. Pateicūtīs daudzkortīgim uzbrukumim Daugavpiļs beja galīgi

izjaukta, un karalis Stefans Batorijs 1582. g. porcēļa pili uz tū vītu, kur

viņa atrūnās pa šai dīnai un lyka iztaisīt augstu kolnu.

Vaco piļs atrodās 17 kil. augšok tagadējos Daugavpiļs piļsātas pa

Daugovas upi, 2 1
/2 ver-, nu Daugavpiļs—Vitebskas dzeļžceļa pi Daugavas

un 1 vērstā nu post-trakta. Piļs stoveja uz šaura kolna storp divejim grā-

vim. Viņa beja uzbyuvāta 4 styuru veidā, garumā—120 un plotumā 40 sūļu.
Ar sonim viņa pīgoja pi grovim. Piļs prīkšā uz Daugovas pusi beja laukums,

kurs nūderēja par orejū pogolmu un beja apnasts ar rūbaiņu akmiņa sīnu,

kura sagoja ar piļs tūrņim.

Poša piļsāta beja uz vokora pusi aiz grova. Pa kreisu pusi nu piļs

beja ļuteranu kirka, kurū izjaucia 1631. g. Daugavpiļs staršina Miacko; toļok

uz smiļtem atrodās kopi. Vēļ šo myuža sokumā senejos piļs atlykurai beja

skaidri radzami, bet vītejī zemnīki, jamdami ceglus un akmiņus dēļ izpor-

dūšonas ,podradčikim", kuri pīgodoja materiālu dēļ tagadējos Daugavpiļs

cītūkšņa uzbyuvešonas, galīgi tu izjaucia. JaunoDaugavpiļs, tai pat kai vaco;

nareizi zam sovom sīnom

redzēja šovus īnaidnīkus.

Kai agrok ordens, tai ta-

gad Pūlija na\arēja mīrīģi
vaidēt. 1600. g. hercogs Zun-

dermanlandskis, īgojis ar

sovu karaspāku Livonijā,

apleņcia Daugavpili, un pēc

ašņaiņom ceiņom ar šturmu

pajēmia pili. Zvīdrijas ka-

raļs Gustavs Ādolfs 1626. g.

tai pat mēginoja pajemt

Daugavpili, bet tyka sa-

kauts, un zvīdri beja spīsti

atsakopt. Dreiži Daugavpiļs

īraudzīja zara sovom sīnom

krīvus. 1656. g. pili ījēmia

cara Alekseja Michailoviča

karaspāks. 1667. g. Daugav-

piļs pēc Andrusovsko mīra

otkon beja atgrīzta atpakaļ

Pūlijai. 1700. g. Saksonijas

karaspāks apleņcia Reigu

Zeim. Nr 34.

Senejōs Daugavpiļs plans.

un Daugavpilī pavadīja zīmu. 1710. g. piļs beja izjaukta un lelgoboli beja

aizvasti uz Vilnu. 1772. g. Daugavpiļs tyka pīvīnota pi Krīvījas un pazei-

mota par golvonū Daugavpils provinces piļsātu. Šej province beja

pīškierta Polockas gubernei

1777. g. Daugavpiļs tyka pazei-

mota par Polockas gub. apriņķa

piļsātu. 1796. g. jū pīvīnoja Bolt-

krīvijas gub., un lbo2. g. Viteb-

skas gub. Jaunokūs laikus Dau

gavpiļs vēsturē joatzeimej sekūšu:

1795. godā jū nūdadzynoja pūļu
konfederati. Nūdagūt pilei, sada-

ga viņas bogotajs archivs. Knvu

vaļdība konfiscēja vysas jezuitu

muižas. Daugavpiļs katoļu baz

nīca tyka atdūta pravoslavim.
1812. g. Daugavpilī beja golvo-

najs depo un cītuksnī—nulyk-

tova. 10. jūnijā 1812. g. Daugav-

pili ijemia vīnaNapoleona armijas

kara nūdaļa, ģenerāla Rikarda va

dībā, kurs galīgi nūrausia vysus

Daugavpiļs cītūkšņa vaļus.

Zeim. Nr 35.

Daugavpiļs komtura zeimūgs.

Pūļu vērskuņdzības laikmets.

Pūļu—Zvīdru kars beidzēs 1560. g. Ar šū vēsturiskā aktu tagadējo

Latgolā teik atdalīta nu ūtros Latgolas puses, nyu saucamos Vydzemes,

kura tyka Zvīdrijai un pījimdama Lutera ticību, atsaškēļa nu eistynss Lat-

Zeim. Nr 36.

Latgolas gerbūnis „Sigizmundus

Augustus" Pūļu laikmetā.

golas, kura palyka pi katoļu ticības. Ar

šū 1560. g. Latgolas dzeivē socēs jauns

laikmets; Latgolas vēsture ir piļnigi škierta

nu pārejās Latvijas vēstures. 200. g. laikā,

t. i. leidz 1772. g., apmāram 8 paaudžu
laikā Latgolā vaļdija cyti lykumi, cytas

politiskos straumes un mērķi. Golvonajs

beja tys, ka Pūlijas vaļdība gribēja vysu

Pūlijas vaļsti porverzt par pūlisku un ka-

tolisku. Pūļu laikūs tyka pastyprinota ka-

toļu ticība, porpūļotas augstākos vācīšu—

muižinīku šķiras un Latgolā nūdybynāti
vairāki mūķu ordeni: dominikāņu, jezuitu,

un bernardinu. Kai vacī pīminēkļi par šim

ordenim Latgolā palyka klūsteri: Krāslovā,

Viļānūs, Posinē un Aglyunē, kuru archi-

vūs vēļ tagad var atrast izaglobājušās

kristīga satura gromotas latgalīšu izlūksnē.

Bet tai kai leloko mūķu Ordeņa veiru

daļa naprota latvīšu volūdas un kristīgu

propogandu vedia vīnīgi pūļu volūdā,

panokums beja tys, ka Aglyunes, Kroslovas un Posines apkortnes pazau

Zeim. Nr 37.

Aglyunes baznīca un klūsters. Dybynōts nu Dominikanu mūķu ordena 1646 g.

dīja sovu dzymtu voludu. Porpuļoii latgalīši zaudēja sovu izluksni, bet na-

īzamocēja pūļu volūdas un palvka par katoļticīgim „Boltkrīvim\ Pūļu vērs-

Zeim. Nr 38.

Aglyunes baznīcas pogrobs. Šķērstūs guļ Dominikaņu mūķu ordena brōli.

kundzības laika Latgolu aplaimoja ari puļu šļachtas naizbagami pavaduni

žeidi, un Latgolas piļsātas un mīsti dreiži palyka par žeidu nūmetnem.

Zeim. Nr 39.

Aglyunes baznīcas īkšīne.

Zeim. Nr 40.

Aglvunes klūstera ikšīne.

Gōja (eja) uz baznicu.

Zeim.
Nr

42.

Posines

klūstera

golvonajs
oltors.

Zeim.
Nr

41.

Posines

Klūsters.

Atrūnas
uz

Latvijas-Krīvjas

etnogrāfisko
rūbeža

augstā
un

ļūti

skaistā

Zylu-

pes

krostā.

Dybynōts
nu

Dominikanu
mūķu

or-

dena

249

g.

tam

atpakaļ.

Administratīvā ziņā Latgolā nocia pi Pūlijas, kai atsevišķo province—

Inilanty Polskie—kura sovu kort tyka sadalīta 4 starostvos—apriņķus: Daug-

Zeim. Nr 43.

Kaplīca Eversmuižas kopūs Ludzas apr.. calta 200. g. tam atpakaļ nu muižinīka Kar-

nickō. Zam kaplicas atrūnas ļūti tipisks pogrobs kurā pagloboti tureizeji apkōrtnes

īvārojamōkī veiri.

Zeim. Nr 44.

Eversmuižas kopu kaplīcas pogrobs ar lelinīku laikūs izlauzitom nišom.

piļs, Rēzeknes, Ludzas un Viļakas, ar golvonu provinces piļsātu Daugpiļi.

Šai provincei beja sovs porvaļdnīks, gerbūnis un sovs veiskups.

Krīvu vērskuņdzības laikmets.

Ar Pūlijas sadalīšonu 1772. g.,—Latgolā nāk zam Krīvijas, vaļdības.
Ar šu 1772. g. Latgolā teik pīvīnota pi Krīvijas, pi kuras atsarūn leidz

1918. g. Ar Latgolas pīvīnošonu pi Krīvijas jos ikšejo dzeive nasamainija.
Muižinīkim pa vācam beja atstātas viņu tīsības un privilēģijas un zeranīks

palyka par taidu pat kolpu pi senejīm kungim. Muižinīku labklājība, bet

latgalīšu cīmu klusums, nabadzība un tymsums...
Ar Latgolas pīvīnāšonu pi Krīvijas, Latgolā kai īpaša province, tyka

atcalta un pīvīnāta Polockas un vēļāk Vitebskas gub. Taidā kārtā pretda-
biski tyka apvīnāta ar pavysara svešu zemi -Krīviju. Tūmār apriņķu ziņā
Latgolā škeirās nu pārejās Vitebskas gub. Latgolā tyka sadalīta trejus ap-

riņķus:, Daugpiļs, Rēzeknes un Ludzas, kurūs reituma rūbeži beja senejī
Livonijas rūbeži.

Krīvu vērskuņdzības laikā Latgolā apsametēs lelkrīvi—sektanti un vālāk

krīvu vaļdība, pisyutīja prāvu skaitu Pleskovas lelkrīvu, lai kolonizēt šū

apvydu. Tai rodās tys raibajs nacionalajs sastāvs, kuru tagad radžam Lat-

golā. Sevišķi padejā laikā, Latgolas īdzeivātāju sastāvu padarīja vēļ raibāku

tys apstāklis, ka slādzūt miru ar Krīviju 1921. g., Latvijai, teiši Latgolai, ir

pīvīnāts plašs zemes gobols uz austrumim nu Ludzas apriņķa, kurs agrāk
pidarēja pi Pleskovas gub., Ostrovas apriņķa un apgobols nu Drisas ap-

riņķa Daugpiļs apriņķa Jāpīzeimoi, ka Latgolai pMnoto Ostrovas

Zeim. Nr 45.

Reitupes latvīšu-latgalīšu tīpi.

Zeim. Nr 40.

Reitupes latvīšu-latgališu tīpi.

apriņķa daļa irsenejā latvīšu—Latgalīšu zeme, kura tūmār nikod nav pīdarējuse

pi Latvijas (Livonijas) vaļsts. Turīnes latvīši—latgalīši ir nu Pleskovas sajāmuši

kristīgu ticību un vysod bejuši pareizticīgi; tī ģērbās pēc krīvu mūdes,

audzēj bordas un ar svešim runoj krīviski, bet šovos ģimenēs un sovā

storpā veči vēļ lītoj latvīšu volūdu latgalīšu izlūksnē. Uz A. Bilenšteina et-

nografiskos kartes vyss šis apgo-

bols storp Ludzas apriņķa austru-

mu rūbežu un Lžas upi ir atzei-

mots, kai latvīšu apdzeivots.

150. godu sovas vērskūņdzības
laikā krīvu valdība ir izlītojusia

vysus spākus, lai latgalīšus por-

krīvāt. Un vīnīgajs, kas myusu

senčus ir izglābis nu pārkrīvā-

šonas, ir bejuse Katoļu Baznīca.

Šimā vojāšonas laikmetā, ļaudis
ir sākuši mīgtīs pi Baznīcas un

ari goridznīki pārstājuši vest pār-

Zeim. Nr 47.

Reitupe uz Latvijas-Krīvijas rubeža.

puļošonas politiku. Šima laika ir sarakstītas un paslapyn izdūtas vairākas

latgalīšu izlūksnē gorīgā satura grāmotas.

Tagad mes otkon apvīnoti. Vina tauta vīna volūda. Bet saleidzynojūt
Latgolu ar pārejū Latviju,—varam pārsalīcynāt par tū miļzīgū starpību,
kurairstoip Latgolu un pāre-

jū Latviju, jā nav taidu lei-

dzekļu ar kurim varātu izdzēst

nu Latgolas vēstures 350. go-

du garu (1560—1918) īpatnēju
atteistības pūsmu. Latgolā at«

saškir nu pārejās Latvijas vē-

sturiski, reliģiski, etnogrāfiski,

tykumiski un kuļturalā ziņā.
Mes asam vacā vēsturiskā lat-

vīšu ciļts, kas sovā laikā devia

_
. , . .. ,r , .. v

pamatu Livonijas (Latvijas)
r j \ i /

vaļstei. Tamdēļ mums sovas

vēsturiskās tradīcijas jocīaej un

Zeim. Nr 48.

Reitupe uz Latvijas-Krīvijas rūbeža pi Abramen-

kovas cīma.

sovas vēsturiskās tīsības jāpatur spākā. Lai gon myusu zeme ir nycynāta,

lai viņa ir nūsaukta par tymsuma mājūkli,—tūmār Latgolas tauta ir dzeivī-

bas tauta. Latgalīša dzeislās tak vasalajs asnis, myusu vaļsts un tautas

zoļoļojs.

Latgalīšu volūda un literatura.

Latgalīši, kai vysi latvīši leidz ar leišim un pryušim tolejā seņātnē ru-

nāja vīnu pyrmvolūdu. Šās pyrmvolūdas skaņas vēļ tagad atrūnamas lat-

vīšu un leišu volūdās. Tagadējā latgalīšu volūda ir latvīšu volūdas

vacajs dialekts, kai ari posi latgalīši—tautas lelā senejā nūzare. Ilgus

godus politiskā un kuļturalā Latgolas škieršona nu pārejās Latvijas

nadreikst byut par īraesli myusu tautas škaļdīšonai uz latgalīšim un

baļtīšim. P/īkš oborn tautas nūzarem mums jolītoj tik vīns vārds—latvīši.

Latvīšu literatūras pīminēkļi latgalīšu izlūksnē ir tikai dažirn godini jaunāki

par latvīšu literatūras pīminēkļim baļtīšu izlūksnē. Vēļ tagad mes varam

sastāpt Latgolā izaglobājušūs katoļu katikizmus, izdūtūs 1604. godā latga-

līšu izluksne.

Zeim. Nr 49.

Rudzu pļōve Reitupes apkōrtnē.

Jā vēsture byutu gā-

jusia cytaidu ceļu un jā

latgalīšim byutu izdevība

teikt sovu vārdu pi lite-

ratūras dialekta izveidā-

šonas, tad latvīšu rokstu

volūdai byutu cyts rok-

sturs un gors. Bet nalab-

vēlīgī vēsturiski apstākli

un religiskajs naids lat-

vīšus sadalīja dīvejūs pro-

testantu un lagerūs un

atsvešināja vīnu nu ūtras

divējās lelās izlūkšņu

grupās. Tagad teišo lat-

galīšu literatūra atsateista gluži pastāvīgi. Viņa ir dzeives un atteislības

spējīga. Tū pīrāda vīnraar pīaugušajs grāmotu skaits. Latgalīšu jaunākās

litereturas laikmets sācēs tikai ar 1904. g., t. i. ar drukas breivību.

Zeim. Nr 50.

Jaunlatgolas apkōrtnes skots.

Sova tautība un dzymto mātes vo-

lūda ir kotram cylvākam ļūti svorīga

un dārga. Sova tautība un volūda ir

nazkas mums īpašs, īdzymts, —nazkas

naatškirams nu myusu gora, nazkas

taids, bez kā mes zaudējam sovu indi-

vidualitāti. Tik šitaī izskaidrojami un

saprūtami tī ilgī ašnīgī kari, kurus

tautas ir vadušas un vad, lai aizstāvēt

sovu tautību un volūdu.

Vēsture pasnādz symtus pīmāru,
kai lelokos, styprākās tautas dūmāja

galīgi iznycynāt īkarātās možās. Viņas

pyulējās atrodynāt jās nu dzymtās vo-

lūdas un īspīst jūs mutē sovu. Bet mo-

žās tautas ari zynāja, ka pazaudē-

jušas sovu tautību un volūdu jās

byus gondreiž kai izgaisušas. Dzeivāt

bez sovas tautības un volūdas jī skai-

tīja > par nagūdu. Tāpēc jī dūšīgi karāja ar sovim apmīdzējim; dažu reiz

jī gāja naleidzonā karā, gāja gondreiž uz drūšu nāvi un lobāk krita nu

zūbyna, nakai ļovia izraut nu mutes sovu dzymtu volūdu.

Mums ir sova tautība, sova mātes volūda. Sovu dzvmtū volūdu mums

ari jātur par vvslelokū dārgumu un montu. Par sovu tautību un latvīšu vo-

lūdu myusu senči vedia gryutus karus ar vācīšim, pūlim un krīvim, lēja

Zeim. Nr 51.

Latgolas saiminīks ar sovu gimeni.

asni. Par tautību un volūdu bruninīki slūdzēja myusu tavus mitrūs tymsūs

cītumūs un pyudēja tur vasalom godu desmitem. Par sovu tautību un vo-

lūdu latvīšus spīdia augstūs myura tūrņūs, sakola dzeļžūs un mūcija. Par

latvīšu volūdu myusu senčus spaidīja ar gryutim dorbim bruninīku rejās

Zeim. Nr 52.

Skots nu Piļskolna uz Aglyuni un apkōrtni. Nu šō kolna var redzēt sešus azarus.

Lejā garōs „šņūru zemes" un sādža.

un 'kambarus pi dzērnovom. Myusu senči vysu šū izcītia, vysu zaudēja:

sovu naatkarību, breivību, bet nazaraugūt uz to vysa, jī atstāja mums

vīnīgū gora montu—latvīšu volūdu.

Zeim. Nr 53.

Aglvunes apkōrtne.

Vālākūs laikus myusu tautībuj un volūdu apkarāja un gribēja iznycy-
nāt pūli. Jī sācia īrunāt tymsim latgalīšim, ka jūs dzymto volūda ļūti na-

skaista, ka ni vīns lāga cvlvāks jīmā narunoj, ka latvīšu volūda ir tymsāņu

Zeim. Nr 54.

Aivīkstes skots.

un naprašu volūda. Tikai pūļu volūda asūt kungu volūda, un jo latgalīši

gribūt palikt par gūda cvlvākim, lai pamatūt sovu naskaistū volūdu. Un lai

latgalīšus vēļ dreižok pārtautot, pūli givās pat pi represijom. Pūli—rnuiži-

Zeim. Ns 55.

Aivīkstes skots.

nīki stvngri nulīdzia runot latviski šovos muižos. Kas natnoceja puliski, tus

napījāmia pi dorba, tira nadevia zemes uz rentes. Daudzi cvtaidu apspīsšonu

darīja pūli latgalīšim, lai jūs attāli-

nāt nu sovas tautības un volūdas. Be:

nazaraugūt uz vysu tū spaidu, vārdzy

nāšonu, latgalīši napasadevia un pa-

lyka uzticīgi sovai tautībai, un latvīšu.

bet īsa cytā kaidā volūdā izmācīja šo-

vus barnus.

Myusu senči beja piļnīgi māce-

kli par sovu volūdu. Dzeivādami go-

du symtus bez sovom latvīskom skū-

lom, bez grāmotom, bez vādūnīm—

gaišākim tauiīšim, ar īkšejū vīn in-

stinktu izglābia latvīšu volūdu, nasa-

mainīja jās ni ar kaidu cytu. Jī patīši

peļnej varūņu nūsaukumu.

Mums vajaga viņus jimt par pī-
māru. Myusu dzymtā volūda—dārgs

montājums nu myusu senčim; jej ir

kai bez māra dārga dāvona, atsacīta

Zeim. Nr 56.

Aivīkste vosoras laikā.

mums nu ciļts tavim. Šej dovona globota, sorgota svīdrus un asnī un tej
caur symtim paaudžu atgājusia uz mums.

Pi vysa augšok izteikto vīgli saprast cik leli nūzīdznīki mes byutu, jo

namocātu cīnēt sovas volūdas—to dorgo montējuma nu myusu sencim. Mes

byutu brīsmīgī porkopējī, jo aizmērstu motes volūdu, par kuru [myusu

senči—latgalīši tik daudzi cītia. Mes padarītu nadzierdatu grāku pret sovu

tautu, mes padarītu lelu nagūdu sovu tāvu-tāvu pīmiņai, jo īzadrūšinotu

samainīt sovu tautību un volūdu ar cytu un aizalīgt sovas dzymtos volūdas.

Zeim. Nr 57.

Aivīkste izplyudumūs.

Latvīšu volūda ir taida pat, kai cytas. Jai ir taidas pat tīsības pastovēt,

kuplynotīs. Latvīšu volūdai ir šovi skaistumi, kaidu nav cytom volūdom.

Latvīšu volūda nav vys tik nabadzīga, kai daži dūmoj. Mums ir lela litera-

tūra. Mums ir tik daudz tautas dzīšmu, kai nivīnai cytai tautai. Leloko

myusu tautas dzīšmu daja pylna dzīļos sajūsmas, poēzijas un simbolizma.

Tymos dzīsmēs jūti veikļi un aizgrobūši attālots vyss myusu tautas liktiņs:

vysas jos bādas, vorgi, spaidi, kaidus jej myužu laikā cītia nu svešom

tautom. Vysas latvīšu tautas dzīsmes, pajimtas vīnā kupā, ir ļūti svorīgs,

dorgs, ražojums. Tautas genījs jos sacerēja vasaļu myužu laikā. Šis latvīšu

tautas ražojums kotrā ziņā ir tik pat vērtīgs literatūras dorbs, kai cytu tautu

daiļo literatūra. Bet mums dorga latvīšu volūda dēļ to, ka jej ir myusu

dzymto volūda. Kotra volūda ir tautas gora atspūguļojums. Volūdā. atsasper

tautas gors un karakters. Latvīšu volūda ir myusu gora spīgeļs. Nikaidā

cytā volūdā mes na varam tik vīgļi, tik gleiši izasacīt, kai tik sovā eistajā

volūdā. Par kaut kaidas volūdas kundzību navar byut i runas. Šimā ziņā

vysas volūdas ir leidzonas. Latvīšu volūda ir tai pat kungu volūda. Kun-

dzība, augstība un cīnība pastov na kaut kaidā volūdā, bet augstokā protā

un tykuraiskā izgleitībā. Tai tad par kungu var byut tik pat labi latvītis

kai i cytas tautas lucekļis. Jo jau ruūot par kundzību, tad pa seneju latga

līšu osprotībai, mes asam kungi, jo turamēs sovas volūdas.

Zeim. Nr 58.

Aivīkste izplyudumūs.

Cylvaks, kurs nacīnej sovas tautības un dzymtos voludas if nužalo

jam?. Taids napīdar ni pi kaidas tautības. Jis ir kai tys suns, kas atsasitīs

Zeim. Nr 59.

Lubōna azars plyudu laikā.

nu sova saiminīka, doldoj un dauzos ap cyta pakšim, vysur daboj sitīņa,
bet nikur ēdiņa.

Latgolas teritorija.

Tagadējos Latgolas teritorija sastāda lk daju nu vysas Latvijas terito-

rijas, bet īdzeivotoju skaits—Vs daļa vysas Latvijas idzeivotoju un bez to

Latgolā īdzeivotoju skaita pīaugšona ir daudz ātrāka, na kai pārejā Latvijā.

Administrativā ziņā tagad Latgolā dolos četrūs apriņķūs: Daugavpiļs,

Rēzeknes, Ludzas un Jaunlatgolas. Tagadējos Latgolas rūbežūs leidz XII. g. s.

nadzeivoja ni vocīši, ni pūli, ni krīvi, ni žeidi. Tad varēja Latgolā satopt

taidas tautības, kuras tagad vai pavysam vai pa daļai izneikušas. Pīmāram,

lībīšus, seiļus, vendus.

Latgolas zīmeļu daļa leidz Lubona azaram ir zarna un leidzona, pār-
klāta ar miļzīgim mežim un pūrim. Un tikai sācūt nu Ludzas-Rēzeknes

linijas sācas kolņaiņas vītas, kuras ap Rāznas azaru izceļ skaistu kolnu

Zeim.

Nr

60.

Lubōna
azars.

virkni. Latgolā vyspori ir bogota ar yudinim. Upes un azari sastēpami

gondreiž pi kotras muižas un pi kotra leloka cīma. Azari, upes ryucīši un

pūri, pīkaļnes un kolni,—vot vysporejo Latgolas biļde, kū redz ceļotājs.
Bet atsevišķas vītas, pīmāram, Bukmuiža, Bēržgaļs, Aglyune, Krāslova un

Eversmuiža ir sevišķi skaistas ar sovim būrviškim azarim, kaļniņim un

mežim, kurūs daudz reižu var atrast tai saucamūs ~kara kopus" myusu

senču un jūs īnaidnīku myužīgās dusēšonas vītas. Senāk Latgolā beja

apklāta ar miļzīgim mežim, ka tū uzskatīja par nadalītu vīnību. Tikai šur

Zeim. Nr 57a.

Lubōna azara apkōrtnes šema.

tur speidēja azaru un upiu zylumi un teirumu dzaltonī laukumi. Azari un

upes plyustūt plyuda ar vvsaidom zivera, a mežūs brakšēja un skraidīja
zvēri, kai lyuši, cauņas, bebri, lāči, vylki, lopsas un t. t. un dzīdāja putni.
Daži nu zvērim un putnim pēc Latgolas mežu izcērsšonas pa daļai jau
izneika. Par jīm palyka vēļ pīmiņa tikai tautas dzīsmēs un pāsokās.—

Jezups Soikāns.

